
«Far teater ei intensiv — igl ei in giug per la veta»

I Teater Giuven Grischun porscha da niev era cuors da teater per affons

DA SUSIROTHMUND / ANR

M lIs emprems tschun onns d’existen-
za ein cuntinuitad e lavur intensiva cun
giuvnas e giuvens interessai al teater
stai ils garants pil success dil Teater
Giuven Grischun (TGG). Igl enorm en-
gaschi dil TGG da promover giuvens
teatrists ei vegnius remuneraus questa
primavera cul premi svizzer da teater.
Cuors intensivs da teater ein denton
buca la caussa da mintgin e perquei of-
ferescha il TGG uss era cuors da min-
tgamai tschun emprovas e quei gia per
affons datschun onns e dapli. En sia sis-
avla sesiun da teater entscheiva il TGG
cun ina nova purschida ellas regiuns. Da
niev vegn purschiu cuors da teater era per
affons che han plascher da giugar teater e
quei en pliras categorias da vegliadetgna.
A Glion entscheivan ils cuors gia I'en-
tschatta settember. Menai vegnan quels
cuors dalla collaboratura dil TGG, Maria
Dunst da Sagogn e da niev era dall’actu-
ra e pedagoga lumneziana, Marina Blu-
menthal sco nova collaboratura dil TGG.
Lemprema part dil cuors entscheiva gia
mesjamna, ils 7 da settember. Ils exerce-
zis da teater han mintgamai liug las mes-
jamnas. Ils participonts scuvieran il
mund dil teater en gruppas da tschun to-
chen otg onns (menadra Maria Dunst),
nov tochen 12 onns (menadra Marina
Blumenthal), 13 tochen 16 onns (mena-
dra Marina Blumenthal) e 16 tochen 25
onns (menadra Marina Blumenthal). IIs
cuors han liug ella sala dalla casa perven-
da catolicaa Glion. Eraa Cuera, en Tum-
liasca ed ell’Engiadina meina il TGG pu-

Las pedagogas da teater Maria Dunst e Marina Blumenthal selegran da svegliar il plascher
da far teater tiels affons en Surselva. lIs cuors da teater per affons ein ina nova purschida dil
TGG ch’ei vegnius fundaus avon tschun onns sin iniziativa da Roman Weishaupt (da sen.).

spei atras differents workshops e projects
cun presentaziuns alla fin. Tuttas indica-
ziuns tiels cuors ein d’anflar silla pagina
d’internet  www.jungestheater.gr. An-
nunzias ein da far tochen gliendisdis, ils
5 da settember ed interessai astgan era vi-
sitar spontanamein ina emprova. Tut te-
nor annunzias vegn ei aunc purschiu ul-
teriurs cuors era en auters loghens. Alla
fin dils cuors sa ei dar ina pintga produc-
ziun, denton senza squetsch. «Nus mi-
rein dafertontier tgei che sedat, la finami-
raei da promover giuvens acturs, nos suc-
cessurs.»

Cuors da tschun ga
«Ei dat dapertut affons che sevestge-
schan bugen e sesluettan en differentas
rollas, quels fagessen forsa bugen tea-
ter, mo en Surselva han ei strusch la
pusseivladad leutier», declara Roman
Weishaupt. A quels e tuts affons inter-
essai e marveglius da far teater vegli il
TGG dar la pusseivladad da fuffergnar
en quei mund fascinont. Tenor igl ini-
ziant dil TGG ein ils cuors per giuve-
nils secumprovai ed enzacontas parti-
cipontas fetschien perfin da lur hobi la
professiun e studegien uss en differen-

tas scolas da teater. En Surselva seigi ei
denton empau difficil d’anflar avunda
participonts che han la peda e persever-
onza da prender part dils cuors inten-
sivs che havevan mintgamai liug naven
digl atun tochen la primavera e vegne-
van terminai cun ina gronda presenta-
ziun alla fin. «Perquei lein nus empruar
enzatgei niev e purschin da niev cuors
en blocs da mintgamai tschun ga per
affons e giuvenils», di Weishaupt.
Aschia hagien interessai buca ton
squetsch da temps e franc era pli pau-
cas retenientschas da s’annunziar.

Piarder retenientschas
Per Marina Blumenthal — ch’habite-
scha a Turitg — eis ei ina caussa dil cor
da turnar las mesjamnas ella patria per
svegliar il gust da teater tier affons e
giuvenils: «La Surselva ei mia patria e
cheu hai jeu mias ragischs, giugar e dar
cuors cheu e quei per romontsch ei
aunc pli persunal ed emoziunal che el-
la Bassa.» Entschiet a far teater hala pe-
dagoga ed actura tier la gruppa da tea-
ter a Cuschnaus e sut la reschia da
Weishaupt. Sco Blumenthal ha tradiu
havessi ella appreziau purschidas sco
quella dil TGG, mo da lezzas uras devi
ei aunc buca talas ella regiun. A biars
eis ella enconuschenta da diversas rol-
las ch’ella ha giugau en Surselva ed als
affons eis ella franc aunc en buna me-
moria cun sia rolla sco gaglina Ida el
musical ch’il Chor d’affons Surselva ha
presentau la primavera. Dunst habite-
scha a Sagogn ed ei pedagoga da circus
e teater e fundatura dil Circus Rhino-

ceros a Glion. Tenor ella sa mintgin che
vul ed ha plascher far teater. Tier il
TGG san ils affons far lur emprems
pass a moda ludica ed emprender d’en-
conuscher sesezs e las atgnas habilitads.
Sco Dunst declara percorschien ei
all’entschatta strusch ch’ei stettien el
center e sesluettien en ina rolla. «Far
teater ei intensiv — sin tribuna vegn vi-
viu e miert», ha Weishaupt detg en dis-
cuors cun l'anr. Il TGG vegli porscher
als affons e giuvenils ina plattafuorma
nua ch’ei astgien esser sco ei veglien. Ei
dueigien rimnar experientschas en
cumpignia da cumpogns culs medems
interess, rinforzar cumpetenzas socia-
las, Pautopercepziun e la formaziun
dall’opiniun. Ils participonts dueigien
era scuvierer ils agens cunfins, piarder
retenientschas e daventar pli segirs da
sesezs. Grazia al premi svizzer da teater
ha il TGG in polster che lubescha dad
ir novas vias. Tenor Weishaupt vegnan
producziuns da teater sustenidas, an-
flar sponsurs per cuors da teater seigi
denton ina sfida. La fundaziun Ernst
Gohner sustegni dapi onns igl engaschi
dil TGG ella regiun e da quei seigien ei
fetg leds. «Las menadras dils cuors ein
pedagogas professiunalas ed il TGG
vul indemnisar ellas endretg per lur la-
vur» puntuescha igl iniziant dil TGG
ed aschunta ch’ei vegnien prest a far las
damondas da sustegn e sperien sin
rispostas positivas da sponsurs, dalla
Regiun Surselva che ha tochen uss gia
adina susteniu generusamein la pur-
schida, dil cantun e dallas vischnaun-
cas.

Flatrateversicherung®

Peugeot 208 ACCESS PureTech 82, 5-tiirig, Katalogpreis CHF 15850.-, Cashpramie CHF 3500.-, Endpreis CHF 12 350.-. Verbrauch kombiniert 4,51/100 km, CO,-A
erste erh6hte Rate CHF 3 705.-, Leasingrate CHF 219.- pro Monat, Riicknahmewert CHF 4890.-, effektiver Jahreszins 0,04%. *L botskonditi:

inkl. Wartung und Unterhalt*

PEUGEOT 208

mit einem 0%-Leasing. Alles inklusive, bis auf Ihren Treibstoff. Entdecken Sie den Peugeot 208 bei Ihrem Peugeot-Partner.

'ﬁ@ WIE FUR D’SCHWIIZ GMACHT
Eél__ Jetzt kommt das «Swiss Safety»-Pack. Ein ganzes Paket voller Vorteile fur Sie. 48 Monate lang geniessen Sie eine Vollkasko-Flatrateversicherung, volle Garantie, Assistance, Wartung und Unterhalt. Das alles

iel gleiches Modell: empfohlener Verkaufspreis nach Abzug aller Rabatte CHF 12 350.-,
Im Angebot enthalten sind das Servicepaket Swisspack Plus (Garantie, Wartung und Unterhalt, 4 Jahre) und eine Flatrate-Vollkaskoversicherung

(ausgenommen GTi und GT-Line), Leasingdauer 48 Monate, Kilometerleistung 10000 km/Jahr. Angebot nur giiltig in Verbindung mit dem Abschluss einer Vollkaskoversicherung Peugeot und dem Servicepaket SwissPack Plus fir die gesamte Dauer des Leasingvertrags. Leasingkonditionen unter Vorbehalt der
Akzeptanz durch Peugeot Finance, Division der PSA Finance Suisse SA, Schlieren. Der Abschluss eines Leasingvertrags ist unzuldssig, sofern er zur Uberschuldung des Leasingnehmers fiihrt. Abgebildetes Fahrzeug: Peugeot 208 ALLURE PureTech 110 S&S, mit Sonderausstattung, Katalogpreis CHF 23 150.-,
Cashpramie CHF 3500.-, Endpreis CHF 19 650.-. Verbrauch kombiniert 4,3 1/100 km, CO,-Ausstoss 99 g/km, Energieeffizienzkategorie B. Der durchschnittliche CO,-Ausstoss aller in der Schweiz verkauften Neuwagenmodelle betragt 139 g/km. Giiltig fir Bestellungen bis zum 31.10.2016.

